
pasealekua, Taconera, Gipuzkoako
etorbidea, Gipuzkoako etorbidea
(Berriozar), Gipuzkoako etorbidea
(Aitzoain), Plazaola industrialdea,
Santa Ageda Aitzoainen, Andrelopa
(Berriobeiti) eta Berriogoiti.
14. Linea-Luzapena Artikara
(eguneko zerbitzua)
Maiztasuna: Lan egunetan, 55
minuturo. Larunbatetan, 60 minuturo.
Igande eta jaiegunetan, 60 minuturo
Ibilbidea: Iruñeko Udala, Arrotxapea
eta luzapena Artikara (Alde Zaharra)
N4 Linea (gaueko zerbitzua) 
Maiztasuna: Aitzoaingo mugaraino:
60 minuturo. Berriogoitiraino:
hainbat bidaia (zehazteke)
Ibilbidea: Iruñea (Sarasate
pasealekua), Berriogoiti.
Berriobeitiko udaletxean, geltokiak
kuartelaren aurrean, Ultzamako
errepidearen bidegurutzean,
Aitzoainen, Berriobeitin eta
Berriogoitin. 
17. Linea
Maiztasuna: Lan egunetan: 20
minuturo. Larunbata eta jaiegunetan:
40 minuturo. 
Ibilbidea: Mutiloabeiti (lau geltoki),
Mutiloagoiti (4 geltoki), Sadar, Agoitz,
Paulino Caballero, Nafarroa Behereko
etorbidea, Vianako Printzearen plaza,
Yanguas y Miranda, Taconera,
Gipuzkoako etorbidea, Sáenz de Oiza,
Santa Engrazia, María Viscarret eta
Artika Berri.

TAXIAK
Teletaxia (948 351335)

ANTSOAINEKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Udaletxeko plaza, 1. Antsoain. 
948 132207

EZKABA ESKUALDEKO IKASTETXE
PUBLIKOA
Mendikale, 1. Antsoain 948 14 82 48

BERRIOZARREKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Berriozarko etorbidea, 10. Berriozar
948 30 00 07. Ordutegia: 9:00etatik
13:00etara, aurrez hitzordua eskatuta

OSASUN ETXEA
Kaleberri, z/g
Telefonogunea: 948 30 94 66
Aldez aurreko hitzordua: 
948 30 94 04
FAMILIA PLANIFIKAZIORAKO
ZENTROA
948 30 19 07
MENDIALDEA ESKUALDEKO
IKASTETXE PUBLIKOA HAUR ETA
LEHEN HEZKUNTZA
Berriozarko etorbidea, 
z/g 948 309469
DERRIGORREZKO BIGARREN
HEZKUNTZAKO INSTITUTUA
Berriozarko etorbidea, 
z/g 948 30 94 05

UDAL ZERBITZUAK
UDALA
Udaletxeko plaza, 1. Berriobeiti.
Harrera ordutegia: 9:00etatik
14:00etara. 948 30 31 29. Faxa: 948
30 27 31. Web: www.berrioplano.es
ayuntamiento@berrioplano.es

ALBIENTEEN ZERBITZUA
Udaletxeko plaza, 1. Berriobeiti. 
618 96 94 55

MARIA DE MAEZTU KULTUR ETXEA
Iturribidea, 1. Artika. Tel: 948 38 32
54 Faxa: 948 38 32 77. 
Posta elektronikoa:
cultura@berrioplano.es

LIBURUTEGI PUBLIKOA
Maria de Maeztu Kultur etxean.
Iturribidea, 1. Artika. Ordutegia:
15:00etatik 21:00etara. Tel: 948 38
26 22. Posta elektronikoa:
bibliarc@cfnavarra.es Katalogoa
kontsultatu: www.navarra.es

UDAL IGERILEKUAK
Nuestra Señora de la Purificación,
z/g. Berriobeiti 
948 30 38 52. Igerileku estalia eta
udako igerilekua

ERABILERA ANITZEKO ERAIKINA
Ntra. Sra. de la Purificación, 11.
Berriobeiti. Jendearendako zabalik:
8:00etatik 22:00etara.

KONTSUMITZAILEAREN
INFORMAZIORAKO UDAL BULEGOA 
Udaletxeko plaza, 1. Berriobeiti. 948
30 31 29 Faxa: 948 30 27 31 Harrera
ordutegia: hilabeteko azken
astearteetan, 10:00etatik 13:00etara.
Iritsi ahala egiten da harrera.
Telefono bidezko harrera ere bai

BERRIOGOITIKO HAUR ESKOLA
Nuestra Señora de la Purificación,
13. Berriogoiti. Telefonoa: 
948 35 15 88

ARTIKAKO HAUR ESKOLA
Leonor Akitaniakoa, 8. Artika. 
Telefonoa: 948 21 56 31

UDALA
UDAL BULEGOAK
Jendearendako harrera ordutegia:
9:00etatik 14:00etara

UDAL TEKNIKARIAK
Bisitak: astelehen eta ostegunetan,
9:00etatik 14:00etara
Deiak: astelehen, astearte, asteazken
eta ostegunetan, 12:00etatik
15:00etara

IDAZKARITZA
Bisitak: astelehen, asteazken eta
ostegunetan, 9:00etatik 14:00etara.
Tasak: agiriak egitea eta izapidetzea.
Ziurtagiriak: 0,70 €. 012-ren bidez
eskatzen diren ziurtagiriak: doan.
Txosten teknikoen ziurtagiriak: 
9,02 €. Konpultsatzea: 0,20 €.
Fotokopiak: 
DIN A-3, 0,15 €. DIN A-4, 0,06 €

ESKUALDEKO HIRI GARRAIOA
901 50 25 03
22-B linea 22-Luzapena
Berriogoitira
(astelehenetik ostiralera)
Ibilbidea
Yanguas y Miranda, Taconera,
Gipuzkoako etorbidea, Gipuzkoako
etorbidea Berriozarren, Gipuzkoako
etorbidea Aitzoainen, Plazaola
industrialdea, Santa Ageda
Aitzoainen, Andrelopa Aitzoainen eta
Berriogoiti.
Maiztasuna
60 minuturo.
16. Linea- Luzapena Berriogoitira
(asteburuetan)
Maiztasuna
20-24 minutu.
Ibilbidea
Beriain, Noain, Talluntxe industrialdea,
Cordovilla, Zaragozako etorbidea,
Yanguas y Miranda, Sarasate

“FRANCISCO CASANOVA” MUSIKA
ESKOLA
Oianondoa, 1. Berriozar
948 30 04 30 / 948 30 18 00

BAKE-EPAITEGIA ETA ERREGISTRO
ZIBILA
Rekalde, 8. Berriozar
948 30 08 79 Harrera ordutegia:
9:00etatik 13:00etara

KONTZEJUAK
KONTZEJU ADMINISTRATZAILEA: 
José Vidal. Harrera ordutegia: 
9:00etatik 14:00etara (948 303129)

AITZOAIN: Oronsuspe auzoa, 3.
Kontzejuburua: Teresa Sanz Arroyo

AÑEZKAR: San Andres k/ 6
Kontzejuburua: Joaquín Lumbier
Irisarri

ARTIKA: San Martzial, 9 (948 38 37
93) Kontzejuburua: Alberto Pérez Gil.
Administratzailea: Imanol García

BALLARIAIN: San Pedro k/ z/g
Kontzejuburua: José Antonio Gómez
Chandia

BERRIOGOITI: Santa Eulalia k/ 47
Kontzejuburua: Francisco Esquíroz
Subiza

BERRIOBEITI: Kale Nagusia, 2
Kontzejuburua: Francisco Javier
Díaz Rodríguez

ELKARTE: Purificación k/, 16
Kontzejuburua: José Luis Gil
Jiménez

LARRAGETA: San Esteban k/ z/g
Kontzejuburua: Amelia Peñalver
Hermida

LOTZA: San Joan k/ z/g
Kontzejuburua: José Ángel Nuin

OTEITZA: San Joan k/ 6
Kontzejuburua: 
María Macías Rodríguez

PILOTALEKUAK: TASAK
BERRIOBEITI
Gomazko pala, larruzko pala,
frontenisa, futbitoa eta saskibaloia
(948 30 32 00) Erroldatuak,
kontzejuan jaiotakoak eta
auzokideekin ezkondutakoak: 
10 euro/orduko Errondatu gabeak: 
16 euro/orduko Argia: 5 euro/orduko.
Ordutegia: astelehenetik ostiralera:
17:00etatik 22:00etara. Larunbatetan:
09:00etatik 12:00etara. Larunbat
arratsaldeetan, igande eta
jaiegunetan: soil-soilik
auzokideendako

ARTIKA
Gomazko pala eta pilotalekua (630
23 86 85) Kontzejuan bizi eta jaio
direnendako alokairua: 3
euro/orduko Auzokideak auzokide
ez direnekin: 6 euro/orduko Bi ordu:
4 euro gehi argia. Auzokideak ez
direnak: 12 euro/orduko Bi ordu: 20
euro gehi argia. Argi fitxak: 3
euro/orduko Aukerazko dutxa: 2,4
euro. Ordutegia: astelehenetik
ostiralera: 08:00etatik 22:00etara.
Larunbatetan: 9:00etatik 21:00etara
Igandeetan: itxita. 

www.berrioplano.es   //   ayuntamiento@berrioplano.es
>zerbitzuak

HERRI BAKOITZEKO BIZTANLE-KOPURUA (2010KO OTSAILAREN 28)

HERRITARRENTZAKO
TELEFONOA

Herritarrentzako Telefonoaren Harrera
zerbitzuaren bidez, badago gestio hauek egiteko
aukera: 

> Ziurtagiriak eskatu (katastroa eta
udal erroldak, bizitokia, bizikidetza,
ordainagirien kopiak, etab. 
> Udal argibidea ematen du: zerbitzuak,
kultur eta kirol agenda, espedienteak
izapidetzea, ordenantzak, zergak,
ikastaro eta beka eskaintzak, enplegu
deialdiak eta lehiaketa publikoak. 
> Udalekoak ez diren izapideei buruzko
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta
zerbitzuak, heziketa zerbitzuak, garraio
zerbitzuak, aisia eta elkarteak. 
> 012 telefonoaren bidez ere zerbitzuei

zerbitzuak< udal informazioa<

ATZERA BEGIRAKOAK. SANFERMINAK GOGOAN
(1949). Argazkian lau lagun ageri dira, horietako

bi Berriobeitiko udalerrikoak; 1949ko Sanfermi-

nak dira. Garai hartan, argazkilari profesional au-

nitzek era askotako arropaz hornituriko postuak

paratzen zituzten karrikan; jendeak nahi zuen

arropa aukeratu, huraxe jantzi, eta argazkia egi-

ten zieten. Irudian ageri direnek Andaluzia alde-

ko jantzia aukeratu zuten eta, gisa horretan, Gaz-

teluko Plazako kioskoan jarri ziren argazkilaria-

ren aitzinean. Ezkerretik eskuinera: Tere Garde,

Murillo el Frutokoa; Mª Josefa Larrañeta, Aitzo-

aingoa; Consuelo Ilundáin, Berriobeitikoa, eta

Erriberako beste lagun bat. 

Berriobeitiko herrietako auzokideek badute antzinako
argazkiak bidaltzeko aukera, atal honetan argitaratze-
ko; horretarako, Kultura Zerbitzuarekin jarri behar dute
harremanetan. Behin argitara emanda, argazkiak auzo-
kideei itzuliko zaizkie. 

NATUR IBILBIDEA. EZKABAMENDIKO GOTORLEKURA IGOTZEA. Ale honetan proposatzen dizuegun txangoa Ezkabamen-

diko gotorlekura igotzea da, Berriogoititik abiatuta. Abiapuntua, zehazki, kanposantuko bidea da. Horrela, hilerriraino

doan porlanezko bidea hartu eta, hara iritsi baino lehen, pistaren ezkerraldetik aterako gara, lurrezko eta harrizko pis-

ta bat hartzeko; pista hori suebakiraino igotzen da. Gero, suebakian barna aurrera jarraituko dugu zuzen, eskuinera jo

gabe, eta usategi-eremua zeharkatzen duen bidexkara iritsiko gara. Toki horretatik ikuspegi zabalak daude: alde bate-

tik, Berriobeiti, Berriogoiti, Aitzoain, Ballariain eta Elkarte, eta bestaldetik, Untzu, Zildotz eta Orrio. Ibilbidearen buka-

era aldean aldapa piko bat dago; handik gora joan beharko dugu, gotorlekuko lubanarroen ipar-muturreraino ailega-

tzen den pinudia jo arte. Toki horretara iritsita, lubanarroak erlojuz kontrako norabidean inguratu eta gailurreko zelai-

ra iritsiko gara.

Desnibela: 430 m. Igoera-denbora: Ordubete eta 20 minutu. Zailtasuna: txikia.

>udalaren
osoko bilkura
Laburpena

OSOKO BILKURA
BEREZIA
2009ko abenduaren 1a

2010ERAKO ZERGEN ETA 
TASEN KARGA TASAK 
Juncal Galar (AAB) izan ezik,
gainerako zinegotzi guztiak
bertaratu ziren osoko bilkuran,
Udalbatzak aho batez onetsi zuen
2009an indarrean zeuden zerga-
tasei eustea eta, era berean,
hainbat tasa eguneratzea: ziurtagi-
riak eta konpultsak (2 euro), lehen
okupazioko lizentziak (300 euro)
eta A3ko (0,20 euro) eta A4ko
fotokopiak (0,10 euro).

ESTATUKO ABESBATZEN I. LEHIAKETA
Osoko bilkurak Estatuko Abesba-
tzen Lehiaketa Berriobeitin anto-
latzea erabaki zuen aho batez, era
horretako ekitaldia antolatzea
udalerrirako onuragarria izanen
delakoan. Izan ere, udalerriaren
izena eta irudia kanpoaldean
nabarmen zabalduko dira.

GKEENTZAKO DIRULAGUNTZAK 
Udalbatzak onetsirik, 64.964,52
euro emanen zaizkie Hirugarren
Munduari laguntzeko hainbat GKEri
eta, 16.241,13 euro berriz, gizarte
xedeetarako ekimenak lantzen ari
diren erakunde batzuei. 8 boto izan
ziren alde (AAB, CIB, UPN, NaBai);
abstentzio 1, Iosu Gulina (CP-HK),
eta José Antonio Aquerretak
(AVAB) ez zuen bozketan parte
hartu. 

UDALA ETA APRODEMM ARTEKO
LANKIDETZA HITZARMENA
Udalbatzak aho batez Udala eta
APRODEMM arteko lankidetza
hitzarmena onetsi zuen (Tratu
txarrak jasandako emakumeen
eskubideen aldeko elkartea);
horren arabera, elkarteak 2.000
euro jasoko ditu.

HERRI SAHARARRAREN BORROKAREN
ETA ERREFERENDUM LIBREAN
OINARRITURIKO AUTODETERMINAZIO
ESKUBIDEAREN ALDEKO MOZIOA 
Udalbatzak aho batez mozioa
onetsi zuen herri sahararraren
borrokaren alde eta, era berean,
erreferendum libre eta demokrati-
koan oinarrituriko autodetermina-
zio eskubidearen alde.

buruzko kexak aurkeztu daitezke,
iradokizunak egin eta udalarekin
zerikusia duten gaiei buruzko abisuak
eman. 
Nola sartu: Markatu 012 telefonoa. 
Udalerritik kanpo deitzen baduzu,
telefonoa hauxe da: 948 217012
Ordutegia: astelehenetik ostiralera,
8:00etatik 19:00etara, eta larunbatetan,
9:30etik 13:30era. Udan ordutegi
berbera izanen da. 
Deiaren kostea: finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe. Kontsultatu beste operadore
batzuk. 

>TOKI AZPIEGITUREN PLANA. 2009-2012
Larragetako eta Lotzako hilerrietako
konponketak
Udalak bi lan hauek sartzea erabaki du Nafarroako Gobernuko
2009-2012 Toki Azpiegituren Planaren baitan: Larragetako hilerriko
bidea zolatzea eta Elkarteko kanposantuko itxitura berritzea. 
Hasiera batez, lanok Kontzejuen ardura eta eskumenak badira ere,
bere garaian Berriobeitiko Udalak eta Larragetako nahiz Elkarteko
kontzejuek onartu zuten lanak Toki Azpiegituren Planean sartzea,
Kontzejuentzako egokiagoa eta onuragarriagoa delako.
Foru Gobernuak lanen kostu osoaren % 70 lagunduko du diruz, eta
gainerako % 30 berriz, kontzejuek jarri beharko dute. 

>ESKOLETAKO AURRE-INSKRIPZIOAK
38 ikastoki, 0tik 3ra urte bitarte
Martxoaren 17an bukatu zen Berriogoitiko eta Artikako haur-eskole-
tan aurre-inskripzioa egiteko epea. Guztira, 38 ikastoki eskaini dira.
38 horietatik, 16 bularreko haurrentzako izanen dira; 15, urte batetik
bira arteko haurrentzako; eta 7 azkenik, bitik hirura urte artekoen-
tzako. 
Aurtengoan, Berriogoitiko eta Artikako eskolez gain, beste bat ere
badago; hots, Itzako haur eskola. Zehazki, joan den urtarrilean ateak
ireki zituen; guztira, 18 haur ari dira, haietariko 3 Berriobeitiko
udalerrikoak.

IKASTETXEAK
Bestaldetik, Berriobeitiko udalerriko 3 urtetik gorako 11 neskato-
mutiko Berriozarko Mendialdea ikastetxe publikoan matrikulatu dira.
Horrela, haietariko 5 Berriobeitikoak dira; 4, Berriogoitikoak; 1,
Aitzoaingoa, eta 1, Lotzakoa. Antsoaingo Ezkaba ikastetxe publikoan,
6 haur matrikulatu dira: 5, Artikakoak, eta 1, Berriogoitikoa.

>udal informazioa

NABAIREN MOZIOA PEIO
GURBINDORI ETA XABI LASARI
ELKARTASUNA AGERTZEKO
NaBai taldeak mozio bat aurkeztu
zuen Atarrabiako eta Berriozarko
alkateei, Peio Gurbindori eta Xabi
Lasari, hurrenez hurren, sosten-
gua eta elkartasuna adierazteko,
bi herrietako jaietako txupinazo-
jaurtiketaren inguruan gertatuta-
koengatik eta gertakariak
manipulatu izana salatzeko.
Behin bozketa eginda, Udalbatzak
mozioa atzera bota zuen: 2 boto
izan ziren alde (NaBai); 4 kontra
(AAB eta UPN), eta 4 abstentzio
(CIB, CP-HK eta AVAB).

OSOKO BILKURA
BEREZIA 
2009ko abenduaren
22a

2009KO AURREKONTU ALDAKETAK
HASIERA BATEZ ONETSIRIK
Aránzazu Algárate (CIB) eta
Evelio Gil (UPN) zinegotziek izan
ezik, gainerako guztiek parte
hartu zuten osoko bilkuran,
Udalbatzak 210.000 euroko
hainbat kontusail aldatzea onetsi
zuen aho batez, gastu batzuei
aurre egiteko (ordainketak,
kontzejuetako eta industrialdee-
tako argiztapena, iturri eta
ureztapenerako ur horniketa,
haur eskolen kudeaketa, Manko-
munitateko Oinarrizko Gizarte
Zerbitzurako ekarpena, familien-
tzako laguntzak eta Montepio
defizitaren kuota). Era berean,
Larragetako eta Elkarteko
hilerriak konpondu izanari
dagozkion kredituak aldatzea
erabaki zuen Udalak aho batez.

OSOKO BILKURA
BEREZIA 
2010eko urtarrilaren
12a

BERRIOZARKO UDALAREKIKO
HITZARMENA HAUR IKASTAROAK
ESKAINTZEKO
Zinegotzi guztiek parte hartu
zuten osoko bilkuran, Berriozar,
Berriobeiti eta Txulapaingo
Udalen artean sinatutako hitzar-
mena berritzea onetsi zuen
Udalbatzak aho batez auzokideei
haurrentzako kirol ikastaroak
eskaintzeko, laugarren xedapena
aldatuta. Orain arte, xedapenak
agintzen zuen udalerri bakoitzak
bere biztanleria-datuen arabera-

ko dirutza eman behar zuela
ikastaroetan. Orain ordea, behin
aldaketa onartuta, honela finkatu
da dirutza: % 80, kanpaina
bakoitzean izena emandako
jende kopuruaren arabera, eta 
% 20 berriz, biztanleria-datuen
arabera. Neurri horren bidez,
Berriobeitik 9.052 eurotik
4.456,73 eurora murriztu nahi du
bere ekarpena.

KULTUR ETXEKO PREZIO PUBLIKOAK
Udalbatzak aho batez oniritzia
eman zion Maria de Maeztu
Kultur Etxeko prezioak euro bat
igotzeari, Nafarroako Antzokien
Sareak gomendatu bezalaxe
(Kultur Etxea sare horri atxikia
dago), bai eta bono-proposamena
aztertzeari ere. Hona hemen
tarifa berriak: haurrentzako
ikuskizunetan, aldez aurreko
salmentak 3 euro balioko du;
leihatilan, 4 euro, eta helduentza-
ko ikuskizunetan berriz, aldez
aurreko salmentak 5 euro, eta
leihatilan, 6. 

OSOKO BILKURA
ARRUNTA
2010eko otsailaren 2a

2010EKO LAN EGUTEGIA
José Manuel Larumbe (CIB)
zinegotziak izan ezik, gainerako
guztiek parte hartu zuten osoko
bilkuran, jaiegunen egutegia eta
urteko lanorduen banaketa
onetsi zituen Udalbatzak aho
batez. 

AITZOAINGO KONTZEJUAREN
DIRULAGUNTZA ESKARIA
Udalbatzak erabakita, Aitzoaingo
kanposantuko instalazio elektri-
koaren obraren % 25eko dirula-
guntza emanen da; obraren
kostea 8.798,16 euro da, BEZa
barne. Era berean, Udalbatzak
erabakita, dirulaguntzak emateko
araudi proposamen bat idazteko
ardura eman zaie udal zerbitzuei.

ZUZENKETA
2009ko azaroaren 10eko Osoko
bilkura berezian akats bat egin
genuen Artikako Kirol Hiria
eraikitzeko lanak (1. fasea)
esleitzeko proposamenari
dagokion puntuan: horrela, esan
genuen bozketan 4 boto izan
zirela kontra: UPNko 2, NaBaiko
Javier Orzaiz, eta CP-HK taldeko
1. Ez zen kontrako botorik izan
ordea, 4 abstentzio baizik. 

>udalaren osoko bilkura
Laburpena

>AZPIEGITURAK
Artikako Kirol Hiriaren lanak, abian
Hasiak dira Artikako Kirol Hiriaren lehen faseko lanak. Lanak
urtarrilaren hasieran hasi ziren; horrela, kirol azpiegitura berriak
eraikiko diren lursaila zedarritzeko hesiak paratu eta hondeamaki-
nak sartu ziren. 
IC Construcción eta Acciona Infraestructuras enpresek osaturiko
elkarketa bat arduratuko da lanak egiteaz; 20 hilabete dituzte
proiektua gauzatzeko. 

Udalak erabakita, Estatuko Funtsaren 390.808 euroak bere osoan Berriogoitiko
jauregia zaharberritzera bideratuko dira. 

Duela lau urte, eraikinari hainbat berrikuntza lan egin zitzaizkion; dorrean eta fat-
xada nagusian, zehazki. Orain, Estatuko dirulaguntzen bidez, alboko atala hobetu
eta zaharberrituko da, ia eraitsia baitago. 
Horrela, zaharberritzearen lehen fasean egitura moldatuko dute eta, ondoren, erai-
kina zertarako erabiliko den erabakiko da. Txostena idaztea Arkileku arkitekto tal-
deari esleitu zaio eta orain publizitaterik gabeko prozesu negoziatu bat egiten ari da
proiektuak eta obra zuzendaritza esleitzeko. Apirilean bukatuko da proiektua eta
obra esleitzeko epea. 
Berriogoitiko leinu-etxe horrek eragin handia izan zuen eskualdeko ekonomian eta
administrazioan, eta XVII. mendean batzarrak egiteko tokia izan zen. Jauregiko le-
hen jabeak Martin Aldazkoa eta Katalina Berriokoa izan ziren. Mendez mende, egia
esan, jabe asko izan ditu eta, gaur egun, Berriobeitiko udalerrikoa da.

>LAGUNTZAK
GKE eta elkarteentzako dirulaguntzak
Udalak 64.964,52 euro baliatu ditu Hirugarren Munduari laguntzeko proiektuentzako
(BPGren % 0,8) eta 16.241,13 euro (BPGren % 0,2), gizarte xedeetan ari diren elkarteen-
tzako. 
Gizarte erakundeei laguntzeko kontusailetik, 4.000 euro Gizakia Helburu ekimenera
joanen dira; 6.000 euro, Elikagai Bankura, eta 2.000, Garapenaren aldeko Lankidetza
Funtsera. Gainerako dirutza, 4.241,13 euro, modu berean banatuko da hainbat elkarteren
artean. Hona hemen: ADEMNA, Eunate Elkartea, Ayúdale a Caminar Elkartea, Nafarroa-
ko Gorren Elkartea, ANFAS eta Arco Iris Solidario Elkartea. 
Hirugarren munduari laguntzeko diruei dagokienez, hainbat erakundek 10.827,42na
euro jasoko dituzte. Hauek dira, zehazki: Anai Frantziskotar Txiki Komentualak, Salus
Infirmorun Mariaren Misiolari Elkartea eta Territorios Vivos Elkartea. Bestalde, hainbat
erakundek 4.959,98na jasoko dituzte. Hauek dira: Nafarroako Sahararren Ordezkaritza,
Habanako Herri Boterearen Probintzia Batzarra (Kuba), Amigo Fundazioa eta “Na
Brasil” Brasildarren Nafarroako Elkartea. Mugarik Gabe elkarteak, bere aldetik, 4.500
euro jasoko ditu eta, Cooperativa Vicenciana para el Desarrollo-AMVE erakundeak
berriz, 4.142,32 euro.

kontzejuak<

Berriogoitiko jauregia
Estatuko Funtsarekin
zaharberrituko da

>BERRIOBEITI
San Isidro Nekazariaren
omenezko festak
Maiatzean ekitaldi ugari eginen dira Berriobeitiko
udalerrian San Isidro Nekazariaren ohoretan.
Horrela, maiatzaren 1ean, Berriobeitik ohi denez
urteroko erromeria eginen du herri inguruko
soro eta alorretan barrena. Segizioaren ondotik,
meza emanen da. Egunari amaiera ezin hobea
emateko, kontzertu bat izanen da Berriozarko
Musika Eskolako taldearen eskutik.
Handik bi astera (maiatzaren 14tik 16ra), Berrio-
beitik San Isidroak ospatuko ditu; herriko festak,
alegia. Aurreko urteetan bezala, elizan meza
emanen da hilaren 14an, arratsaldeko zazpietan
hasita; hilaren 15ean, larunbata, herriko auzoki-
deak pilotalekuan elkartuko dira bazkaltzeko. 
Añezkarko, Larragetako eta Oteitzako auzokide-
ak, bestalde, San Isidroren omenezko erromerian
bilduko dira maiatzaren 16an, ohi denez. Egita-
rauaren arabera, goizeko hamaiketan, segizioa
Añezkartik abiatu, eta ordu eta erdira, Oteitzara
iritsiko da, mezan parte hartzeko. Meza eman
ondoren, otamena eskainiko da. Handik, jendea
Oteitzako errepidearen eta Plazaola bidearen
arteko bidegurutzera joanen da, soroak bedein-
katzeko.

>LOTZA
Hezeguneen eguna.
Txangoa Lotzako baltsa ikusteko
Hezeguneen nazioarteko Eguna dela-eta, Berrio-
beitiko Udalak Lotzako baltsa eta bertako hegaz-
tiak ikusteko txangoa antolatu zuen joan den
otsailaren 13an. Gorosti Natur Zientzi Elkarteko
kideak ere han egon ziren, bai eta udalerriko
talde jendetsu bat ere. Beraz, hotz handia egin
bazuen ere (lau gradu zero azpitik), jendeak
gogotik parte hartu zuen. 
Eguna arrakastatsua izan zen, benetan. Hainbat
egun baltsan bizitzen zeramatzaten zenbait
antzara ikusteaz gain, parte-hartzaileek 30
hegazti-espezie inguru ere bereizi zituzten;
besteak beste, beltxarga arrunt bat cygnus olor,
basahate bat anas platyrhynchos, ipar-ahate bat
anas strepera, uhate mokozabal bat anas clypea-
ta, miru gorri bat milvus milvus, zingira-mirotz
bat circus aeruginosus eta zapelatz arrunt bat
buteo buteo.
Era berean, txangoan, jendeak erbi eta azari
oinatzak ikusteko aukera izan zuen. 

>AITZOAIN
Giro ona Agate Deunean 
Aitzoaindarrek gogoz heldu zioten
Santa Agedak ospatzeari eta aise
nagusitu zitzaizkion otsailaren lehen
asteburuan egin zuen euriari, bai eta
eguraldi txarrari ere. Ostiralean,
arratsaldeko dantzaldien ondotik,
herri parrillada egin zen, bai eta
Postreen Herri Lehiaketaren II. edizioa
ere. Egunari amaiera emateko, Kont-
zeju Etxean soinua eta dantzaldiak
izan ziren.
Biharamunean, jende asko bildu zen
herri kirolak ikustera, eta ondotik 110
lagun inguru elkartu ziren urteroko
herri bazkarian, Kontzeju Etxean, ohi
denez. Bazkalondoren, batzuek
gogotik egin zuten dantza Modesto
orkestra-gizonak giroturik, eta beste
batzuk berriz, mus eta briska txapelke-
tetan aritu ziren; gauez, azkenik,
musikak akabera eman zion egunari. 
Iazkoan bezala, igandean kometa
tailerra egin zen, Kontzeju etxean.
Aurtengo jaiei bukaera eman baino
lehen, Aitzoaingo auzokideek antzez-
lan bat ikusteko, txokolate-janean
parte hartzeko eta su artifizial ikusga-
rriak gozatzeko aukera izan zuten. 

>BERRIOGOITI ETA AITZOAIN 
Berriogoitik eta Aitzoainek Ezkabamendiko gotorlekuko hildakoak
omendu dituzte
Ehun bat lagun bildu ziren joan den urtarrilaren 23an Berriogoitiko hilerrian, Ezkabamendiko
gotorlekuan hil ziren hamahiru preso errepublikazaleak omentzeko. Hura Berriogoitiko Kontzejuak
eta Txinparta Elkarteak antolatutako ekitaldia izan zen, eta hasteko, komunikatu bat irakurri zen, eta
ondotik, hildakoen izenak jasotzen dituen plaka agerrarazi zuten. Hildakoen ohoretan, bina krabelin
eta bi lore-sorta eskaini ziren. Azkenik, dantzari batek aurreskua dantzatu zuen oroitzapenezko
plakaren aurrean eta Oreka-TX eta Zindiku taldeek musika jarri zuten.
Aitzoainek ere ahanzturatik oroitzapenera ekarri nahi izan zituen Ezkabamendiko gotorlekuan hil
eta herriko kanposantuan ehortzita dauden hamar presoak. Txinparta Elkarteak eta Aitzoaingo
Kontzejuak antolaturik, berriz ere inauguratu zen joan den abuztuan Falange y Tradición taldeko
kideek hondatutako plaka; plakan, omenduen izenak, deiturak eta sorlekuak idatzita daude. Txala-
parta hotsen artean, hamar arrosa gorri pausatu zituzten plakaren ondoan, hildakoen izenak banan-
banan irakurtzen ziren bitartean. Ekitaldiari bukaera emateko, Maite Mené kantaria eta Atarrabiako
dantza talde bat aritu ziren.

>udal informazioakontzejuak

>BERRIOGOITI ETA ARTIKA
Inauteri giro ederra
Inauteriak festa giro ederrean iritsi ziren Berriogoitira eta Artikara, otsailaren 12an: kolorerik,
zalapartarik eta umore onik ez zen inola ere faltatu egun horretan. Berriogoitiko Apezetxea
elkarteak txokolate-jana antolatu zuen haurrentzako, eta haur guztiak hantxe agertu ziren, heroi
eta animalia exotiko bihurturik. Helduak ere inauteriez baliatu ziren beren galarik ederrenak
janzteko eta gau giro animatuan murgiltzeko.
Artikako auzokideek, beren aldetik, otsailaren 12an, ostiralarekin, Berriozarko Inauterietako
Konpartsaren bisita jaso zuten. Herri zaharreko kaleetan barna ibili ondoren, jende guztiak
pilotalekura jo zuen, Kontzejuak eskainitako otamena jateko. Ondotik, afaria egin zen.

>EGUBERRIETAKO POSTALAK
2009ko Eguberriak
2009ko Eguberriek hainbat irudi utzi zizkiguten oroitza-
penean. Olentzero Larrageta, Artika eta Berriogoitira iritsi
zen; eta Mari Domingi, Olentzeroren neska-laguna, bere
aldetik, abenduaren 19an, arratsaldez, Añezkarrera iritsi,
eta etorrera hura gozamen hutsa izan zen herriko
haurrentzako. Hotz handi-handia egin bazuen ere, neska-
to-mutiko guztiek gutuna Mari Domingiren eskuetan utzi
zuten. Ekialdeko Errege Magoak, beren aldetik, Berriobei-
tiraino iritsi eta karroza eder ikusgarrian ibili ziren.

udal informazioakontzejuak<

>EMAKUMEA
Hitzaldia: Emakumea eta komunikabideak

Emakume Langilearen Nazioarteko Eguna dela-eta, María Castejón historiala-
riak hitzaldia eman zuen joan den martxoaren 12an, ostirala, Artikako Maria de
Maeztu Kultur Etxean. Hizlaria IPES-Gizarte Ikerketarako Talde Eragilea elkarte-
ko kidea da eta gai hau jorratu zuen: “Emakumeen irudia komunikabideetan”.

>IKUSKIZUNA
Dantza eta antzerkia Kultur Etxean
Nafarroako Gobernuaren “Escena” programaren barruan, Maria de Maeztu
Kultur Etxean “Carrousel” dantza klasiko eta garaikideko ikuskizuna emanen
da. Emanaldia, zehazki, martxoaren 27an izanen da, 20:00etan hasita. Aldanza
Konpainiaren eskutik (Almudena Lobónen Dantza Konpainia).
Bestaldetik, antzerkia apirileko ardatza izanen da. Horrela, hilaren 17an, larun-
bata, Espectáculos Mariaje taldeak helduentzako eta 10 urtetik gorako hau-
rrentzako “Paquetería” lana antzeztuko du. Saioa 20:00etan hasiko da.
Txikienek, beren aldetik, hitzordua izanen dute María de Maeztu Kultur Etxean,
apirilaren 25ean, igandearekin. Izan ere, Liburuaren Eguna dela-eta, Gus
Marionetas konpainiak “La princesa de fresa” umeentzako antzezlana 
(3 urtetik gora) taularatuko du, arratsaldeko 6etatik aurrera.

>ERAKUSKETAK
Margolan ugari Kultur Etxean

Artikako Maria de Maeztu Kultur Etxean era askotako pintura-erakusketak izan
dira ikusgai urte hasiera honetan. Horrela, abenduaren 15etik urtarrilaren
15era, Juan Pedro Herranzen olio-pinturen erakusketa ikusteko aukera izan
genuen. Argazkian ageri diren haurrak San Frantzisko Eskolako ikasleak dira
eta erakusketa iragan abenduaren 17an ikustera joan ziren. 
Urtarrilaren 18tik otsailaren 15era, bestalde, Inauteriek kolorez eta alaitasunez
jantzi zuten erakusketa aretoa, Iñaki Vergararen “Tiempo de carnaval” argazki
erakusketari esker. Eta Kultur Etxera etorri den azken erakusketa “El camino de
Santiago en seda por Navarra” izan da, hau da, Aziza Puch artistak zetaz
egindako margolan erakusketa. 
Hurrengoa, berriz, martxoaren 17tik apirilaren 15era egonen da ikusgai; zehazki,
Santiago Beceiro pintoreak bere azken olio eta argizari lanak erakutsiko ditu. 

>kultura
>LITERATUR LEHIAKETA
Berriogoitiko Udalaren 
Plazaola Bidea 
II. Literatur Lehiaketaren 
sari banaketa
Sariketa horretako bigarren edizioa izan da, eta Lehiake-
tako sariak Artikako Maria de Maeztu Kultur Etxean
banatu ziren, joan den otsailaren 12an. 
Faustino Lara Ibáñezek kategoria orokorreko gaztela-
niazko modalitatea irabazi zuen, “Manos de acero,
caricias de seda” lanarekin; euskarazko modalitatean
berriz, irabazlea Ekhiñe Egiguren Azkune izan zen,
“Plazaola bidea” lanarekin. Faustino Lararen narrazioak
Bremengo pintore baten istorioa kontatzen digu; jaiole-
kua utzi eta munduan barrena hasiko da bere lana
ezagutzera emateko. Bidez bide, azkenean Leitzarane-
raino iritsiko da, eta bertan, krimen lazgarri baten
lekukoa izanen da; hortik aurrera, gertakariek amaiera
tragikora eramanen gaituzte. Ekhiñe Egigurenen istorio-
ak, bere aldetik, familia bereko hiru belaunaldi agertzen
ditu, eta Plazaola gertakarien haria da.
Auzokideen kategorian, Juan José Lasarte Sagastibel-
tzaren “Hasta el viernes” lanak eraman zuen gaztelaniaz-
ko lehen saria, eta María Jesús Lasarte Sagastibeltzaren
“Ogiaren bidea” izenburuko lanak berriz, euskarazko
lehen saria.
Kategoria orokorreko irabazleek (nazionalitate eta
bizileku orotako adin nagusiak) 2.000 euroko sari bana
jaso dute; auzokideen “kategorian” parte hartu eta
irabazi dutenek, aldiz, 600 eurokoa.
Berriobeitiko alkatea, José María Irisarri, izan zen epai-
mahaiburu, eta lau lagun hauek izan ziren epaimahaikide:
Castillo Suárez, Mikel Taberna, Mikel Haranburu eta
Aránzazu Algárate zinegotzia.

>ABESBATZA TOPAKETA
Berriobeiti: Estatuko Abesbatzen 
I. Lehiaketa martxoan
Artikako Maria de Maeztu Kultur Etxean, Berriobeitiko
Udala Estatuko Abesbatzen I. Lehiaketa jokatuko da,
martxoaren 19an, 20an eta 21ean. Ekimen berritzaile
horretan Estatuko 6 abesbatza arituko dira: Kanarietako
Camerata Lacunensis taldea (La Laguna), Madrilgo Ahots
Baxuen abesbatza, Durangoko Bogoroditsie Abesbatza,
Bartzelonako Voxalba Abesbatza, Rovira I Virgili Unibertsi-
tateko Abesbatza (Tarragona) eta Zaragozako Enchiriadis
emakume taldea. 
Topaketari hasiera emateko, Holandako Wishful Singing
Vocal Ensemble taldeak kontzertua emanen du; martxoa-
ren 19an, ostirala, eguerdiko 12:00etan. Lehiaketa saioak
biharamunean hasiko dira, eguerdiko 12:00etan, eta
arratsaldeko 18:00etan. 
Sari banaketa eta abesbatza irabazleen bukaerako kon-
tzertua igandean eginen dira; abenduaren 21ean, alegia.

Euskara<

>MUSIKA ESKOLA
Berriozarko Musika
Eskolarekiko kontratua
berritua
Udalak eta Berriozarko Musika
Eskolak akordioa egin dute, duela
urte batzuetatik hona indarrean
dagoen hitzarmena berritzeko.
Akordio horri esker, Berriobeitiko
udalerriko herritarrek Berriozarko
auzokideen baldintza ekonomiko
berberak izanen dituzte, eta baldin-
tza berberak ere izena emateari
dagokionean.  
Joan den ikasturtean, Aitzoain,
Añezkar, Artika, Berriobeiti, Berrio-
goiti, Lotza, Artika Berri eta Oteitza-
ko 68 haur aritu ziren Berriozarko
Musika Eskolan. Talderik ugariena
Berriobeitikoa izan zen: 18 ikasle;
gero, Berriogoitikoak izan ziren, 14,
eta Añezkarkoak, 10.

MARTXOAK 17 – APIRILAK SANTIAGO BECEIROREN OLIO ETA ARGIZARI LANEN ERAKUSKETA Erakusketa Aretoa Artikako Kultur Etxea. Astelehenetik ostiralera: 16:00-
22:00. Larunbat eta jaiegunetan, programaturiko ikuskizunen ordutegian. MARTXOAK 24 EUSKARAZKO IPUIN-KONTALARIA Artikako Liburutegia. 18:30. MARTXOAK
25 IÑAKI EIZMENDIREN MINTZALDIA “Ez dakigu euskaraz… nola lagunduko diegu gure seme-alabei?” Artikako Kultur Etxea. 18:00. MARTXOAK 27 DANTZA KLASIKOA
ETA GARAIKIDEA “Carrousel”. Kultur Etxea. 20:00. APIRILAK 14 GAZTELANIAZKO IPUIN-KONTALARIA Artikako Liburutegia. 18:30. APIRILAK 17 HELDUENTZAKO ETA 10
URTETIK GORAKO HAURRENTZAKO ANTZERKIA “Paquetería”. Artikako Kultur Etxea. 20:00. APIRILAK 25 TXANGOA ZENDEAN BARNA (20 kilometroko ibilbidea Zendea-
ko Kontzeju guztietan zehar). Irteera: Artikako Kultur Etxea. 10:00. APIRILAK 25 HAUR ANTZERKIA “La princesa de fresa”. Kultur Etxea. 18:00. APIRILAK 28 EUSKA-
RAZKO IPUIN-KONTALARIA Artikako Liburutegia. 18:30. MAIATZAK 1 SAN ISIDRO NEKAZARIAREN ERROMERIA Berriobeiti. Berriozarko Musika Eskolaren kontzertua.
MAIATZAK 5 GAZTELANIAZKO IPUIN-KONTALARIA Artikako Liburutegia. 18:30. MAIATZAK 14-16 BERRIOBEITIKO SAN ISIDRO JAIAK. MAIATZAK 19 EUSKARAZKO IPUIN-
KONTALARIA Artikako Liburutegia. 18:30. MAIATZAK 23 KIROLAREN EGUNA Berriobeiti. EKAINAK 12 EUSKARAREN JAIA Elkarte.

>Agenda

>KANPAMENTUAK
Udako kanpamentuetarako aurreko izen-emateak, maiatzaren
10ean eta 11n. 
Datorren ekainaren 24an udako hiri kanpamentuen aurtengo ekitaldia abiatuko da. Guztira, 300 toki
izanen dira, 5 txandatan banatuak (60 toki, txanda bakoitzeko), eta irailera arte iraunen du. Udako
kanpainan parte hartu nahi dutenek aurretik izena eman beharko dute maiatzaren 10ean eta 11n, 012
telefonoaren bitartez, goizeko zortzietatik arratsaldeko zazpietara. 
Iazkoan bezala, gero zozketa eginen da tokiak esleitzeko. Horrek esan nahi du dei-hurrenkera ez dela
kontuan hatuko. Aurtengo gauza berrietako bat da ordainketa txartel bidez soilik onartuko dela.
Erroldatu gabeak zuzenean itxaron zerrendan sartuko dira eta tokia bakarrik izanen dute, behin
erroldatuen artean tokiak esleituta, hartu gabeko postuak badaude. 
Gaztelaniazko taldeak Berriobeitiko Erabilera anitzeko Eraikinean bilduko dira; euskarazkoak aldiz,
Artikako Maria de Maeztu Kultur Etxean.

>hiritarren arreta

>MINTZALDIA
Euskarari buruzko
hitzaldia
Iñaki Eizmendi pedagogoak hitzaldia
emanen du gaztelaniaz datorren
martxoaren 25ean, Artikako Maria de
Maeztu Kultur Etxean. Solasgaia,
zehazki, hauxe izanen da: “Ez dakigu
euskaraz… nola lagunduko diegu gure
seme-alabei?”. Eizmendik gurasoei
argituko die zer-nolako jarrera agertu
behar duten seme-alabekiko, euskara-
ren erabilerari dagokionez. Mintzaldia
18:00etan hasiko da.  

>OSPAKIZUNA
Euskararen II. Jaia
Elkarten, datorren
ekainaren 12an
Elkartek Euskararen II. Jaia ospatuko
du heldu den ekainaren 12an. Oraindik
ez da egitaraua guztiz finkatu, baina
aurreratuko dugu, besteak beste, herri
kirolak, musika emanaldiak eta herri
bazkari bat izanen direla.
Era berean, ekainaren 7tik 12ra bitarte,
hainbat ekitaldi eginen dira Euskararen
Jaiaren inguruan.

>BILERA GURASOEKIN
Hizkuntzak familian
tratatzeari buruzko
gogoetak
Berriogoitiko eta Artikako haur-eskolek
gurasoentzako bilera bana egin zuten,
joan den urtarrilaren 18an eta 19an
hurrenez hurren, hizkuntzak etxe
barruan nola tratatu jorratzeko.
Hizlariek gurasoen euskararen erabile-
rari buruzko zalantza guztiak argitu
zituzten: nola lagundu seme-alabei
gurasoek euskaraz ez badakite; zer
egin, seme-alabek eskolatik ekartzen
dituzten lanak ulertzen ez badira; ona
ote den euskara erabiltzea, gurasoek
ongi hitz egiten ez badute, edota
euskara eta gaztelania nahastea
kaltegarria ote den. 
Bileran parte hartutakoek ekimena
ontzat jo zuten; aurtengoan, bidenabar
esanda, bilerak eskola matrikulazioaren
garaian izan dira.

 Berrioplano 16 Euskera  6/5/10  15:01  Página 9



>IGERIKETA IKASTAROAK 
Euskarazko haur igeriketa ikastaroak
Datorren martxoaren 29a epea irekiko da haurrentzako igeriketa ikastaroan
matrikulatzeko (3 urtetik gorako haurrentzat); ikastaroa Berriobeitiko kirol instala-
zioetan emanen da apiriletik ekainera bitarte. Ikastaroan parte hartu nahi dutenek
apirilaren 4a baino lehen eman beharko dute izena. Argibideak Berriobeitiko
kiroldegian bertan (948 30 38 52) eta Euskara Zerbitzuan (948 30 31 29).

>euskara >kirolak

>ROKODROMOA
Rocópolisekiko hitzarmena berritua

Berriobeitiko Udalak Rocópolis eskalada zentroarekiko
lankidetza hitzarmena berritu du 2010erako. Akordioari
esker, rokodromoak tarifa murriztuak eskaintzen dizkie
Berriobeitiko udalerrian erroldatutakoei, zentroko jardue-
retan izena ematerakoan. Zehazki, beherapenak matrikula-
ren % 70ekoak dira; % 15, abonatuentzako hileko kuotan,
eta % 15, gainerako zerbitzuetan. 
Izena Rocópolis-en bertan eman behar da eta, tarifa
murriztuak aplikatu aurretik, eskatzaileek Berriobeitiko
udalerrian erroldatuak egotearen ziurtagiria aurkeztu
behar dute.
Joan den urtean, udalerriko 22 auzokidek parte hartu
zuten Rocópolis-ek antolatutako ikastaroetan.

>KIROLAREN EGUNA
Maiatzaren 23a, kirolaz beteriko eguna
Berriobeitik ohi denez Kirolaren Eguna ospatuko du;
hitzordua datorren maiatzaren 23an izanen da. Horrela,
Berriobeitiko Udala Herri Lasterketa izanen da ekitaldi
nagusia, aurten hamargarren edizioa; goizeko 10etan
hasiko da, aurre-benjaminen lasterketarekin. Ordubete
geroago, kadeteen, jubenilen, juniorren, promesen, senio-
rren eta beteranoen txanda iritsiko da. Proba absolutuko
irabazleek, bai gizonekoetan bai emakumezkoetan, 180na
euro jasoko dituzte; bigarren egiten dutenek, bai gizonez-
koetan bai emakumezkoetan, 120 euro lortuko dituzte, eta
hirugarren postuan iristen direnek, azkenik, 90 euro.
Gainerako kategorietako irabazleei, bestalde, garaikur bat
emanen zaie, eta sailkatuen artean, kamisetak eta dominak
ere banatuko dira. Izena irteera tokian bertan eman
beharko da (Udaletxea), eta izena emateko epea proba
bakoitza baino ordu erdi lehenago itxiko da. 
Behin lasterketa amaituta, jaia Berriobeitiko haurren judo
taldearen eskutik iritsiko da, erakustaldia eginen baitu
eguerdiko hamabietatik aitzinera. Horrez gain, egun osoan,
rokodromoak ateak zabaltzeko eguna antolatuko du;
beraz, instalazioak erabiltzeko aukera izateaz gain, jendeak
eskaladan hasteko ikastaroan ere parte hartu ahal izanen
du, monitore adituen eskutik; adin guztietarako ikastaroa
izanen da. 

>MENDI IRTEERAK
Txangoa Ezkaban barna
Joan den otsailaren 21ean, Berriobeiti udalerriko 30 bat auzokidek parte hartu
zuten Ezkabamendira eta gailurreko gotorlekura egindako txangoan. Ana Etxebe-
rria mendizaleak gidaturik, taldea Berriogoititik goizeko hamarretan abiatu eta,
handik bi ordura, tontorreko gotorlekura iritsi zen; han, goian, Koldo Pla historiala-
ria parte-hartzaileei mintzatu zitzaien eta bazterrak erakutsi zizkien. Ateraldiak
arrakasta handia izan zuen eta mendizaleek eguraldia lagun izan zuten.

IBILALDIAK ZENDEAKO HERRIETAN BARNA
Bestaldetik, datorren apirilaren 24an txangoa eginen da Zendeako herri guztietan
zehar. Irteera ordua goizeko hamarretan izanen da Artikako Maria de Maeztu Kultur
Etxetik. Guztira, 16 km eginen dira, baina bakoitzak bere ibilbidea aukeratu ahal
izanen du; beraz, nahi duen tartea egiteko aukera izanen du. Añezkarren, gainera,
ibiltari taldeak hamaiketakoa eginen du, indarberritzeko. Txangoari bukaera
emateko, herri bazkaria eginen da Berriobeitiko jatetxean, 13 eurotan. Txartela
erosteko epea martxoaren 19tik apirilaren 19ra bitarte izanen da, jatetxean bertan.

IBILBIDEA 
ETA ORDUTEGIAK

10:00 Artika (herria)
10:20 Berriozar (herria)
10:40 Aitzoain 
11:00 Berriogoiti
11:20 Ballariain 
11:35 Elkarte 
11:45 Oteitza

12:00 Añezkar 
(hamaiketako)

12:45 Larrageta 
13:00 Izako baltsa 
13:15 Lotza 
13:55 Berriobeiti

(herri bazkaria)

